
Муркаш район ха=ач.

Оперативлă штаб пĕлтернĕ тăрăх, 
Муркаш районĕнче ĕнерхи кун тĕлне 
коронавируспа чирлĕ çынсем  112-
ĕн. Чирлисем кашни ял тăрăхĕнчех, 
чылай ялта пур. Коронавирус хăвăрт 
сарăлса пырать.

Çавна май Муркаш район администра-
цийĕн пуçлăхĕ Ростислав Тимофеев рай-
онта пурăнакансене тепĕр хутчен асăр-
хануллă пулмалла  пирки аса илтерсе 
чĕнсе каларĕ.

 Вăл кашни çыннăн харпăр хăйĕн 
сывлăхĕшĕн те, çывăх çыннисен сы-
влăхĕшĕн те ответлă пулмаллине, сани-
тари йĕркипе социаллă дистанцие пăхăн-
сан кăна коронавирус сарăлассине асăр-
хаттарма май пуррине палăртрĕ.

Православи тĕнĕпе пурăнакансен 
Çимĕк уявĕ çитет. Ун умĕн – Ваттисен 
кунĕ. Çак кунсенче республикипех çăва 
çине кайма чару çирĕплетнĕ. Çак чарăва 
чи малтанах çынсен сывлăхне упрас 
тĕллевпе йышăннине палăртса, Ростис-
лав Тимофеев районта пурăнакансем те 
ку йышăнăва ăнланасса шанса каларĕ. 
Çавăнпа та вăл çăва çине каяссинчен, 
аякри тăвансене пĕрле пухассинчен 
тытăнса тăма ыйтать. Аякран килекен 
çын çул çинче темĕнле амакпа та тĕл 
пулма пултарать.

Район ертÿçи пĕлтернĕ тăрăх, çак 
кунсенче çăвасем патĕнче патруль 
ĕçлет. Кунсăр пуçне районта коронави-
рус сарăлассине асăрхаттаракан мо-
бильлĕ ушкăнсем те кунсеренех çын-
семпе тĕл пулса ăнлантару ĕçĕ иртте-
реççĕ. Паянхи куна 9 ушкăн рейдсене 
тухса çÿрет.

Коронавирус такама та ерме пултарать. 
Районта ку чире пула çын вилни те пулнă. 
Кунпа пĕрлех ÿпке шыççипе чирлекенсем 
те сахал мар: Муркаш район тĕп больни-
цинчен пĕлтернĕ тăрăх, кăçалхи январь 
– май уйăхĕсенче  60 яхăн çын чирленĕ. 
Врачсем ÿпке шыççи питĕ хăвăрт атала-
накан чир пулни çинчен аса илтереççĕ. 
Ăна çийĕнчех сиплеме тытăнмасан, ку 
чирпе те çынсем вилеççĕ. Апла пулсан 
пурин те тимлĕ пулмалла – сывлăхран, 
пурнăçран хакли çук.

Çавăнпа та район администрацийĕн 
пуçлăхĕ çак çăмăл мар вăхăтра пурне те 
ăнлануллă та чăтăмлă пулма ыйтса ка-
лать.

Н. НИКОЛАЕВА.

Коронавируса асăрхаттарассипе ĕçлекен 
республикăри оперативлă штаб ларăвĕнче 
Роспотребнадзорăн Чăваш Енри управлений-
ĕн ертÿçи Надежда Луговская çитес Çимĕ-
кре çăва çине каяссинчен чару пурри пирки 
асăрхаттарнă. Çакăн пирки çынсене маларах 
пĕлтермеллине палăртнă. Вăл çăвасем çинче 
харпăр хăйĕн гигиенине пăхăнмалли майсем 
çуккине, çынсем унта илсе пыракан апат-
çимĕçпе пĕр-пĕрне сăйланине каланă. Çавна 
май коронавирус тăруккăн сарăлма пултарас 
хăрушлăх пысăккине палăртнă. Республикăра 
вара, ертÿçĕ пĕлтернĕ тăрăх, 944 çăва.

Чăваш Ен Пуçлăхĕн тивĕçĕсене вăхăтлăх 
пурнăçлакан Олег Николаев Надежда Лугов-
скаян сăмахĕпе килĕшнĕ. Чару пирки çын-
сене смс-хыпарпа пĕлтерес ĕçе йĕркелеме 

каланă.
Кунсăр пуçне çитес канмалли кунсенче 

çынсен чиркÿсене каяссинчен те тытăнса тă-
малла. Асăрхануллă пулмалла тата йышăн-
нă мерăсене пăхăнмалла.

Аса илтеретпĕр, апрелĕн 14-мĕшĕнчен 
пуçласа уйрăм хушу пуличчен Олег Ни-
колаевăн 92 номерлĕ «О комплексе огра-
ничительных и иных мероприятий по про-
тиводействию распространению новой 
коронавирусной инфекции (COVID-19) на 
территории Чувашской Республики» указĕпе 
килĕшÿллĕн, религи йăли-йĕркине массăл-
лăн ирттерме тата çăва çине ирĕклĕн çÿреме 
чарнă. Çынна пытарма та çывăх тăванĕсене 
кăна кайма сĕннĕ.

Муркаш районĕнчи Йÿçкассинчи чиркÿ 

настоятелĕ Сергий атте пĕлтернĕ тăрăх, ко-
ронавирус инфекцийĕ сарăлма тытăнсанах 
районти  чиркÿ настоятелĕсем унта çÿрекен 
çынсене асăрхаттарса каланă. Чир-чĕр пал-
лисем пуррисен, кĕлетке температури хăпар-
нисен, аслă çулти (риск ушкăнĕ – 65 çултан 
аслăраххисем) çынсен чиркĕве тухмалла 
маррине пĕлтернĕ. 

«Çăва çине кайма чарнă чухне вилнĕ çын-
семшĕн килте кĕлтумалла, Турра килте кĕл-
тумалла. Çăва çине вара каярах май килнипе 
кайса килме пулать. Çыннăн вилтăпри çине 
ăна пăхса тирпейлесе тăма çуталăкра пĕр 
кун кăна мар, ытти кун та кайма пулать», – 
палăртрĕ Сергий атте. 

Н. НИКОЛАЕВА.

Актуаллё

Эсир сăн ÿкерчĕкре куракан Александр Васильев механизатор  трактор 
рулĕ умне ларнăранпа – 38 çул. Çак хушăра вăл йывăрлăхсенчен хăрамасăр 
çĕр ĕçĕнчи тĕрлĕ ĕçре вăй хунă. Çулленех çур акине те активлă хутшăннă. 
Кăçалхи çур акире те вăл хушнă ĕçе вăхăтра та пахалăхлă пурнăçланипе 
палăрчĕ. Хăйне çирĕплетсе панă МТЗ – 892.2 тракторпа Александр Георги-
евич  Чемейре А. Афанасьева ертсе пыракан хресчен (фермер) хуçалăхĕнче 
тăрăшуллă ĕçлерĕ. Вăл çаврăнăçуллă пулнипе хресчен (фермер) хуçалăхĕ 
çуртрисен пысăк лаптăкне нумай çул ÿсекен курăкпа (клеверпа) акса хăварчĕ. 
Хуçалăхра ĕçлекенсем çакă харпăрлăхри çĕрпе малашлăхра тухăçлăрах усă 
курма пулăшасса шанаççĕ. 

(Вĕçĕ 3-мĕш стр.)

Р? Тимофеев 
районта 
пурёнакансене 
ч.нсе калар.

Кун пирки Чăваш Республикин Пуçлăхĕн тивĕçĕсе-
не вăхăтлăх пурнăçлакан Олег Николаев эрнесерен 
иртекен тунтикунхи канашлура тепĕр хут палăртнă. 

Олег Николаев республикăра коронавирус инфек-
цийĕ тĕлĕшĕнчи лару-тăру иртнĕ кану кунĕсенче те 
улшăнманнине пĕлтернĕ: чирлекенсен хисепĕ кашни 
кун пĕр пекрех – пĕр кун 87, тепĕр кун 88 çын. Çапах 
та регион ертÿçи çакă хальлĕхе чикĕлевсенчен тухса 
пыма май паманнине палăртнă.

Ларура каланă тăрăх, ку эрнере оперативлă шта-
бăн ĕç ушкăнĕсем районсемпе хуласене тухаççĕ. 
Олег Николаев вырăнсенче ку ĕçе депутатсене, про-
куратура ĕçченĕсене, Шалти ĕçсен министерствин 
пайĕсене тата Роспотребнадзор представителĕсене 
явăçтарма сĕннĕ. «Пĕтĕмпех хамăр алăра. Енчен те 
эпир çак ĕçе эффективлă, шайлашуллă та ответлă-
ха туйса пурнăçласан çитес эрнерен чикĕлевсенчен 
тухса пымалли çул çине тăма та пулĕ», – палăртнă 
регион ертÿçи.

Июнĕн 2-мĕшĕнчи официаллă даннăйсем тăрăх, 
чирленисем республикăра 3061 çын, сипленнисем – 
1319 çын, 14 çын вилнĕ.

Санитари йĕркине пăхăнас вăхăт тăсăлса пырать 
пулин те, йĕркене пăхăнмалла, тимлĕхе çухатмалла 
мар. Çапла кăна хамăрăн тата çывăх çынсен сывлăх-
не упраса хăварма пулать.

Хамăр инф.

Республикёра

Чик.левсенчен 
тухма вёхёт 
=итмен-ха

 «Çĕнтерÿ ялавĕ» хаçата июльтен 
илсе тăма июнĕн 1 – 10-мĕшĕсенче 
йÿнетнĕ хакпа çырăнтараççĕ.

Ултă уйăха çырăнмалли йÿнетнĕ 
хак – 438 тенкĕ те 60 пус. Декада 
хыççăн 480 тенкĕ те 6 пуспа çырăн-
малла пулать.

Çăмăллăхпа усă курăр. Ку çырăн-
тару тапхăрĕнче урăх çăмăллăх па-
маççĕ.

+ырёнтару – 2020

Июнĕн 
1 – 10-мĕшĕсенче  
йÿнетнĕ хакпа 
çырăнтараççĕ 

Раççей Президенчĕ Владимир Путин хăйĕн указĕпе 
Конституцине кĕртмелли тÿрлетÿсемшĕн сасăлава 
июлĕн 1-мĕшĕнче ирттерессине çирĕплетнĕ.

Вăл Раççей çыннисене çак сасăлава активлă хут-
шăнма чĕнсе каланă, Тĕп саккун «пирĕн çĕршывăн 
пурнăçĕн, пирĕн тата пирĕн ачасен пурнăçĕн» никĕс-
не палăртнине аса илтернĕ.

Владимир Путин Тĕп суйлав комиссине, Роспо-
требнадзора тата регионсен ертÿçисене участоксене 
хăрушсăрлăхпа туллин тивĕçтерме хушнă.

Патшалăх Думинче палăртнă тăрăх, çĕршыв граж-
данĕсем сасăлава июнĕн 25 мĕшĕнчен пуçласа хут-
шăнма пултараççĕ. Сасăсене июлĕн 1-мĕшĕнче шут-
лаççĕ.

Президентăн пресс-секретарĕ Дмитрий Песков 
пĕлтернĕ тăрăх, июлĕн 1-мĕшне Раççейре канмалли 
кун тăваççĕ.

Новости РИА.

Ра==ейре

Сасёлав _ 
июл.н 1-м.ш.нче

– Ольга Владимировна, Пĕтĕм тĕн-
чери тăван тавралăха сыхламалли 
кун умĕн эпир «Экологи» наци проекчĕ 
пирки калаçмасăр пултараймастпăр. 
Кунта пирĕнтен кашнинех пырса тиве-
кенни – йăларан кăларакан хытă çÿп-
çап. Мĕнле шайра пулса пырать вăл?

 – Йăларан кăларакан хытă çÿп-çа-
па пуçтарасси халăхăн экологи пĕлĕв-
не ÿстерессине тĕпе хурса вăй илчĕ 
тесе шутлатăп. Эпир хамăрăн пуласлă-
ха çиччĕ виçсе пăхайманнипе çут çан-
талăк илемĕпе туллин киленейместпĕр. 
Çакна шута хурса ял çыннин эколо-
ги культурине ÿстерессине тĕпе хурса 
ĕçлеме пуçларĕ те ĕнтĕ йăларан кăла-
ракан хытă çÿп-çапа пуçтарса ятарлă 
полигонта тирпейлесси. Хальлĕхе кунта 
ыйту чылай-ха. Анчах япăххине курни-

пех лайăххи алăк уçса кĕмест. Ырри-
не çул пама пурсăмăран та тĕллевлĕ 
ĕçлени кирлĕ тесе шутлатăп. Тăван ен 
илемĕшĕн пирĕн пĕрле тăрăшмалла. 
Хамăр умри тивĕçсене пурнăçласа 2020 
çул пуçланнă тĕле çĕнĕ система ĕçлеме 
пуçланăранпа пирĕн районтан йăлари 
хытă çÿп-çапа пĕтĕмпе 38 пин те 58 ку-
бла метр турттарса тухнă. Вăл шутра ял 
çыннисенне – 31 пин те 370 кубла метр.

– Ялсенчи контейнерсем тĕлĕшпе 
ыйту пур-и?

– Чăваш Республикин «Модернизация 
и развитие сферы жилищно-коммуналь-
ного хозяйства» патшалăх программипе 
килĕшÿллĕн республика бюджетĕнчен 
уйăрнă 5,36 миллион тенкĕпе 2019 çулта 
район валли 1,1 кубла метрлă 476 кон-
тейнер туянтăмăр. Ялта пурăнакансен 

ыйтăвĕсене туллин тивĕçтерме райо-
на татах 622 контейнер кирлĕ. Вĕсене 
кăçал туянса ялсенчи тивĕçлĕ вырăнсе-
не вырнаçтарăпăр.

– Ку ыйтăва татса парассипе епле 
ĕçлетĕр?

– Çитменнине – çитермелле, ăна вал-
ли – ĕçлемелле. Чăваш Республикин 
«Модернизация и развитие сферы жи-
лищно-коммунального хозяйства» пат-
шалăх программине пурнăçласа, контей-
нерсен ыйтăвне татса пама республика 
бюджетĕнчен 6941500 тенкĕ (93 про-
цент), районăн вырăнти бюджетĕнчен 
522478,5 тенкĕ (7 процент) пăхса хăвар-
нă. Çак укçа-тенкĕ кăçал ял çыннисене 
евростандартлă 622 контейнерпа тивĕç-
терме май парĕ.

Йăларан кăларакан хытă çÿп-çапа 
контейнерсене пуçтарнипе пĕрлех ял-
сенчи санкцилемен çÿп-çап вырăнĕсене 
тасатассипе те тăрăшатпăр. Иртнĕ çул 
кун пек 6 вырăна тирпейлерĕмĕр. Пур-
нăçланă кашни ĕç вăл хамăр ачасемпе 
мăнуксемшĕн, тавралăх илемĕшĕн пул-
нине ан манăр.

А. БЕЛОВ калаçнă.

+итес пил.к =улти 
аталану пирки

Чăваш Ене çитес çулсенче тĕллевлĕ 
аталантармалли комплекслă програм-
ма хатĕрлессипе республикăра туса 
хунă Экономикăн аслă канашĕ тимлет. 
Çак программăра хуласемпе районсем 
палăртса хунă аталану мероприятий-
ĕсене те шута илеççĕ. 

Нумаях пулмасть Экономикăн аслă 
канашĕн «Муниципалитет йĕрке-
ленĕвĕсем» енпе тимлекен ĕç ушкăнĕн 
черетлĕ ларăвĕ иртнĕ. Ăна финанс ми-
нистрĕн тивĕçĕсене пурнăçлакан Ми-
хаил Ноздряков вице-премьер ертсе 
пынă.

Ларăва Муркаш район администра-
цийĕн пуçлăхĕ Ростислав Тимофеев, 
унăн пĕрремĕш çумĕ Алексей Матросов, 
çавăн пекех район администрацийĕн 
пуçлăхĕн çумĕсем Рената Ананьева тата 
Лилия Тарасова хутшăннă. Видеоçыхăну 
мелĕпе иртнĕ ларура Ростислав Тимофе-
ев малашнехи çулсенче Муркаш район-
не аталантармалли çул-йĕре уçăмлатса 
панă, çав вăхăтрах пысăк инвестици про-
екчĕсене пурнăçлама май паракан кая 
хăвармасăр татса памалли çивĕч ыйту-
сене те палăртнă.

Муркаш районĕн территорийĕ урлă 
М7 федераци трасси иртет, район 
Шупашкар хулипе çывăх вырнаçнă 
тата Шупашкар хула агломерацийĕн 
тытăмне кĕрет, юнашарах Атăл юхса 
выртать – район экономика географийĕ 
тĕлĕшĕнчен меллĕ вырнаçнă. Ростис-
лав Тимофеев хăйĕн сăмахĕнче çынсен 
шучĕпе те, тупăшсен калăпăшĕпе те, 
вăл шутра харпăр хăйĕн тупăшĕпе те, 
район республикăра виççĕмĕш-тăват-
тăмĕш вырăнсенче пулнине палăртнă. 
Иртнĕ çулта районта туса кăларнă, ти-
есе ăсатнă продукцин тата пурнăçланă 
ĕçсен калăпăшĕ пурĕ 4,6 млрд тенкĕпе 
танлашнă. Ростислав Тимофеев район 
территорийĕнче пĕчĕк тата вăтам биз-
несра 600 субъект ытла вăй хунине пĕл-
тернĕ. Чи пысăк кăтарту – «Сеспель» 
предприятин. Тиесе ăсатнă продукци-
пе пурнăçланă ĕçсен районти мĕнпур 
тупăшĕн 72 проценчĕ шăпах ун çине 

тивет. 2019 çулта районăн пĕрлештернĕ 
бюджечĕ 873 миллион тенкĕпе танлаш-
нă, инвестицисене пурĕ 871 миллион 
тенкĕлĕх явăçтарнă.

«Сеспель» предприятин продукци туса 
кăларассине икĕ хута яхăн ÿстерме, çап-
ла тепĕр 300 яхăн ĕç вырăнĕ йĕркелеме 
май пур. Çапах та предприяти çĕнĕ про-
дукци туса кăларма тытăнаймасть – сер-
тификаци ыйтăвне татса парасси вăраха 
тăсăлса пырать. Ку ыйту вара – федера-
ци шайĕнче татса памалли», – палăртнă 
ларура Ростислав Тимофеев.

Ял хуçалăх сферинче «Путь Ильича» 
агрофирмăра та пысăк проект пурнăçла-
ма тытăннă, анчах та унăн пĕрремĕш 
тапхăрне кăна пурнăçланă. Малашнехи 
ĕçе вак мар, талккĕшпех выртакан çĕр 
лаптăкĕсем çителĕксĕрри чарать.

Çавăн пекех – Суворов яч. хис. 
хуçалăхăн 200 пуç ĕне тытмалли витине 
çĕнетсе юсасси тата Юнкă ял тăрăхĕнчи 
сĕт тирпейлекен пунктăн реконструкцине 
вĕçлесси те планра.

Ростислав Тимофеев район 4 наци 
проектне хутшăннине пĕлтернĕ. Вĕсем-
пе палăртнă ĕçсене пурнăçлама кăçал 
район валли 129 миллион тенкĕ уйăрса 
параççĕ.

«Колокольчик» ача садне тăвасси (130 
млн тенкĕ), Шомик шкулĕнче спортзал 
тăвасси, Мăн Сĕнтĕр шкулне тĕпрен 
юсасси – çывăх малашлăхри пысăк 
ĕçсем. Вĕсен проектпа смета документа-
цине кăçал хатĕрлеççĕ.

Район «Хăрушлăхсăр тата пахалăхлă 
автомобиль çулĕсем» наци проектне ак-
тивлă хутшăнать. Нацпроект шайĕнче 
çулсен 86 километрне норматива тивĕç-
терекен шая çитермелле.

«Культура» наци проекчĕ шайĕнче 
кăçал Мăн Сĕнтĕрте модель библиотеки-
не тăвас ĕçсем пыраççĕ (5 млн тенкĕлĕх). 
Муркашра тумалли Культурăпа кану цен-
трĕн проектпа смета документацине 
хатĕрлессипе ĕçлемелле. Çитес çул – 
Ярапайкассинче Культура çуртне тăвас-
сипе те (31 млн тенкĕлĕх).

«Комфортная городская среда» наци 

проекчĕпе пĕлтĕр районта пурĕ 9 милли-
он тенкĕлĕх 4 проект пурнăçланă пулсан, 
кăçал 8 миллион тенкĕлĕх 1 проект пур-
нăçламалла (пĕтĕмĕшле хакĕ 13 милли-
он тенкĕпе танлашать).

Ростислав Тимофеев ларура Мур-
каш районĕнче поликлиника тăвас ыйту 
çивĕч тăнине палăртнă. Çавăн пекех рай-
онта тепĕр 6 ФАП тумаллине каланă. Ку 
тĕлĕшпе Чăваш Ен Сывлăх сыхлав мини-
стерствипе ĕçлеме тытăннине пĕлтернĕ.

Ыйтуллă самантсем çинче чарăннă май, 
район администрацийĕн пуçлăхĕ Катькас 
çывăхĕнче Шупашкар хулинчи тата Мур-
каш районĕнчи нумай ачаллă çемьесене 
панă çĕр лаптăкĕсен территорийĕнче ин-
фраструктура йĕркелемеллине каланă. 
Ку ыйту – республика шайĕнче татса па-
маллисен йышĕнче.

Çак шая «хăпартмалли» ыйтусем татах 
пур: районта шалти туризма аталанта-
рассине, вăл шутра Ильинка ял тăрăхĕн-
че çулталăкĕпех ĕçлекен спортпа туризм 
центрне туса хурассине палăртаççĕ. 

Татса памалли тепĕр ыйту: çÿп-çап по-
лигонĕн иккĕмĕш черетне туса хута ярас-
си. Ростислав Тимофеев полигонăн пĕр-
ремĕш картти тулнине пĕлтернĕ (208 пин  
кубла метр). 

Ĕç ушкăнĕн ларăвĕнче район ата-
ланăвĕн программине туса хатĕрлес 
ыйту çинче те чарăнса тăнă. Кун пек про-
грамма малашне те района малта пыра-
каннисен ретĕнче пулма май памалла.

«Муркаш районĕ – Чăваш Респу-
бликинче чи лайăххисенчен пĕри. Ял 
хуçалăх районĕ. Эсир çак ене упраса 
хăварасса кăна мар, малалла та ата-
лантарасса шанса тăратăп», – палăртнă 
хăйĕн шухăшне Раççей Федерацийĕн 
Патшалăх Думин финанс рынокĕ енĕпе 
ĕçлекен комитет председателĕ, Эконо-
микăн аслă канашĕн ертÿçи Анатолий 
Аксаков.

Ростислав Тимофеев районта кун пек 
программа хатĕрлессипе ĕçсем пынине 
пĕлтернĕ.

Л. ПАВЛОВА.

Чёваш Ен аталанёв.

Тăван тавралăха сыхласси, унăн тасалăхĕшĕн тăрăшасси, çут çанталăк илем-
не çамрăк ăрăва парса хăварасси – пирĕн пĕрлехи тĕллев. Экологи ыйтăвĕ 
юлашки çулсенче хамăр енри кашни кĕтесрех малти вырăна тухнăран халăхăн 
экологи пĕлĕвне ÿстересси пĕлтерĕшлĕ ĕç пулса тăчĕ. Эколог кунĕ çитнĕ май 
эпир хамăр тĕпеле район администрацийĕн пурăнмалли çурт-йĕрпе коммуналлă 
хуçалăх тата çурт-йĕр хутшăнăвĕсен секторĕн ертÿçине Ольга САНДИМИРОВĂ-
НА чĕнтĕмĕр.

Саламсем

ХИСЕПЛӖ ЕНТЕШӖМӖРСЕМ!
Сире Пӗтӗм тӗнчери тавралӑха сыхла-

малли кун ячӗпе, мӗнпур эколога вара – 
професси уявӗпе саламлатӑп!

Чӑваш Ен ҫут ҫанталӑкӗ калама ҫук 
илемлӗ. Республикӑн экологи ырлӑхне 
сыхласа упрасси – влаҫ органӗсенче тăрă-
шакансемпе экологсемшӗн кӑна мар, пу-
риншӗн те тӗп тӗллев.

Юлашки Наци экологи рейтингӗнче 
Чӑваш Ен Атӑл тӑрӑхӗнчи регионсем 
хушшинче малти вырӑна тухнине, пирӗн 
вӑрман ӑстисем – округра чи лайӑххисем 
пулнине тулли кӑмӑлпа палӑртатӑп.

Влаҫпа бизнес тата общество вӑй-хал-
не пӗрлештерсе эпир Владимир Путин 
пуҫарнӑ «Экологи» наци проектне пур-
нӑҫлатпӑр. Ҫакӑ пире тавралӑха сыхлас 
енӗпе ҫӗнӗ технологисене ӗҫе кӗртме май 
парать.

Республикӑра ҫывӑх вӑхӑтрах экотехно-
парк хута каймалла. Унта полиэтиленпа 
резинӑна тата чӗркемсене тирпейлеме 
палӑртаҫҫӗ.

Ҫут ҫанталӑка упрассипе тата уншӑн 
тӑрӑшассипе ҫыхӑннӑ служба тивӗҫне 
тӳрӗ кӑмӑлпа пурнăҫлакансене, ҫак пар-
хатарлӑ ӗҫе чун хушнипе тӑвакан ҫынсе-
не – йывӑҫсем лартма, ҫӳп-ҫап пуҫтарма 
тата ытти экологи акцине хастар хут-
шӑнакансене, экокультура аталанӑвне 
пысӑк тӳпе хывакансене – пурне те тав 
тӑватӑп.

Пӗрле килĕштерсе тата тăрăшса ĕҫле-
сен эпир Чӑваш Ен ҫут ҫанталӑкне пулас 
ӑрусем валли тивӗҫлипе сыхласа хӑва-
расса ҫирӗппӗн шанса тӑратӑп! 

Чӑваш Республикин Пуҫлӑхӗн
тивӗҫӗсене вӑхӑтлӑх пурнӑҫлакан                                

О. НИКОЛАЕВ.

ХАКЛĂ ЕНТЕШĔМĔРСЕМ!
Сире пурне те çывхарса килекен  Пĕтĕм 

тĕнчери тăван тавралăха сыхламалли кун 
ячĕпе чун-чĕререн  саламлатпăр.

Тăван тавралăха тасарах та илемлĕрех 
тăвасси – пирĕн кашнин тивĕçĕ. Ку енĕпе 
районта сахал мар ĕç туса ирттеретпĕр. 
Тăтăшах тăван ял урамĕсене тирпей- 
илем кĕртетпĕр.  Çулсеренех йывăçсем, 
чечексем лартса çитĕнтеретпĕр. Юлашки 
вăхăтра вара çÿп-çапа ялсенчен пуçтарса 
илсе тухас ыйтăва та пысăк тимлĕх уй-
ăратпăр. Пĕвесене тасатас енĕпе нумай 
тимлетпĕр. Çак ĕçсене пурне те эпир пĕр-
ле туса ирттеретпĕр. Тавах сире тăрăшул-
лă ĕçшĕн. Малашне те  тăван Муркаш ен 
пуянрах та тирпейлĕрех пултăр тесе пĕр-
лех тăрăшасчĕ. 

Сире пурне те çирĕп сывлăх, телей, 
вăрăм кун-çул сунатпăр.  Ĕçĕрсем яланах 
ăнса пыччăр, çемьере юратупа килĕшÿ 
пултăр. 

Район пуçлăхĕ – депутатсен 
район Пухăвĕн председателĕ                                                  

И. НИКОЛАЕВ.
Район администрацийĕн пуçлăхĕ                                   

Р. ТИМОФЕЕВ. 

Моргаушская территориальная избира-
тельная комиссия объявляет прием пред-
ложений по кандидатурам для дополни-
тельного зачисления в резерв составов 
участковых избирательных комиссий на 
территории Моргаушского района Чуваш-
ской Республики.

Прием документов осуществляется в пе-
риод до 20 июня 2020 года по адресу: Чу-
вашская Республика, Моргаушский район, 
с. Моргауши, ул. Мира, д. 6.

Данной информацией можно ознакомить-
ся на сайте администрации Моргаушского 
района.

Моргаушская территориальная 
избирательная комиссия.

Информационное  сообще-
ние об объявлении допол-
нительного зачисления 
в резерв составов участ-

ковых избирательных 
комиссий на территории 

Моргаушского района

Официально



 (Вĕçĕ. Пуçл. 1-мĕш стр.)
Район аталанăвĕнче ял 

хуçалăхĕ иккĕмĕш вырăн-
та мар. /сен-тăран отрсльне 
аталантарса тыр-пул, пахча 
çимĕç, çĕр улми  ытлă-çитлĕ 
туса илесси – районти кашни 
хуçалăхрах тĕп вырăнта. Çак-
на район ертÿçисем те кун йĕр-
кинчен самантлăха та кăлар-
маççĕ, малта пыракансен тата 
çĕнĕлĕхсене тăтăш алла илсе 
пыракансен ĕçĕ-хĕлĕпе пал-
лашсах тăраççĕ.  

Çур аки ирттернĕ май çĕр ĕç-
ченĕн малашлăх ĕмĕчĕсемпе 
паллашма, умри тĕллевĕсене 
уçăмлатма район администра-
цийĕн пуçлăхĕ Ростислав Ти-
мофеев паян тăтăшах вăл е ку 
хуçалăха çитсе курма тăрăшать. 
Çак кунсенче ĕçлĕ çул çÿревпе 
Ростислав Николаевич Ярослав-
ка ял тăрăхне çитрĕ. Кунта вăл 
Алина Афанасьева ертсе пыра-
кан хресчен (фермер) хуçалăхĕн 
пурнăçĕпе, çур акири ĕçĕ-хĕлĕпе, 
ĕмĕчĕсемпе паллашрĕ. 

Вырăна çитсен пире асăннă 
хресчен (фермер) хуçалăхĕн ĕç 
тăвакан директорĕ Александр 

Афанасьев (иккĕмĕш сăн ÿкер-
чĕкре) кĕтсе илчĕ.

 – Патшалăх пулăшăвне 
хамăр тăрăшулăхпа вăй парса, 
çĕнĕлĕхсене алла илсе хуçалă-
ха малалла аталантарса пы-
ратпăр. Ĕçлени куç умне пулсан 
хамăр савăнатпăр, – кăмăллăн 
калаçать Александр Аркадьевич 
уйсем курса çÿреме чĕнсе.

Ыранхи кунпа пурăнакан 
хресчен (фермер) хуçалăхĕ паян 
сыснасем ĕрчетет, кунпа пĕрлех 
качака тытассине алла илме 
пуçлать. Тырă-пулă пысăк лаптăк 
çинче ÿстернине кура малашлăх 
ĕмĕтсем пуррине те систерчĕ 
ĕç тăвакан директор. 2000 гек-
тара яхăн йышăнакан хресчен 
(фермер) хуçалăхĕ малашлăхпа 
ĕçлесе кÿршĕллĕ Етĕрне рай-
онĕнчи 1000 ытла гектар çĕрпе 
ĕçлеме те килĕшÿ тунă. Çапла 
вара паян çĕр лаптăкĕн пысăк 
пайне кĕрхи культурăсемпе çур-
трисем йышăнаççĕ. Иртнĕ çул 
ыраш лайăх сутăннине кура 
хресчен (фермер) хуçалăхĕ 
асăннă культурăна пĕлтĕр кĕр-
кунне 110 гектар, кĕрхи тулă 400 
гектар, 50 гектар ытла тритикале 

акса хăварнă. Технологие пăхăн-
са акнă культурăсем паян илем-
лĕ ÿсеççĕ, чуна савăнтараççĕ, 
пысăк тухăç шантараççĕ.

Кĕрхи культурăсемсĕр пуçне 
çуртрисем çителĕклĕ акасси-
пе те хуçалăхра çанă тавăр-
сах тăрăшнă. 700 гектара яхăн 
йышăнакан культурăсем вăхăтра 
акнипе хирсене паян симĕс ка-
вирпе витсе хунă. 

Асăннă хресчен (фермер) 
хуçалăхĕнчи тыр-пул пуссисем 
илемлĕ пулнине курса çÿренĕ 
май, куç умне кунта усă курман 
çĕрсене пусă çаврăнăшне кĕр-
тессипе тухăçлă ĕçлени те тĕл 
пулчĕ. 230 гектар йышăнакан 
кĕрхи тулăн тĕксĕм симĕс пусси-
пе иртнĕ чух ку вырăнта ирнĕ çул 
йывăçсем кăкласа тата хунавсе-
не çулса тырă акнине Александр 
Аркадьевич пытармарĕ. Çак 
енпе малалла ĕçлес ĕмĕт пур-
рине, 5 çул хушшинче 12 гектар 
çинчи çамрăк вăрмана тасатма 
проект хатĕрленине пĕлтерчĕ. 
«Кунта касса хатĕрленĕ вутă 
ферма валли питех те вырăнлă 
пулать. Уй-хир вара илемлĕ те 
таса пултăр. Çавăн чухне çеç сĕ-

тел çинчен çăкăр татăлмĕ», – çĕр 
ĕçченĕн шухăшне пĕлтерчĕ вăл. 

Уйсен хĕррисене сăмсак 
хăвармасăр сухаласа-акса тăра-
кан фермерпа калаçса пынă 
хушăра эпир йывăçсем кăкланă 
тепĕр вырăна çитрĕмĕр. 

 – Çур аки вĕçленсен ку вы-
рăна та иртсе тасатăпăр, вăхăт 
çитсен кĕрхи культурăсем акса 
хăварăпăр, – терĕ шухăшра та, 
ĕçре те çĕр ĕçĕпе пурăнакан       
А. Афанасьев. 

 – Усă курман çĕрсене пусă 
çаврăнăшне кĕртни ырă сăмаха 
тивĕç. Ку енĕпе эсир малашне 
те алă усмасса шанатăп, – терĕ 
хăйĕн сĕнĕвĕсемпе паллаштар-
са Ростислав Тимофеев. 

Эсир пĕрремĕш сăн ÿкерчĕ-
кре куракан Алексей Зубковпа 
Николай Терентьев механизатор-
сем çур акире иртен пуçласа каç-
чен хирте вăй хучĕç. Паян вĕсем 
акнă культурăсене тирпейлĕ пăх-
са ÿстерессипе тимленине пăх-
сан, харпăр хăй вăйне ытларах 
шанакан хуçалăхсен ĕмĕт-тĕл-
левĕсем савăнтарасса шанмал-
ли çеç юлать. 

А. БЕЛОВ сăн ÿкерчĕкĕсем.

Фермер ху=алёх.нче

+.рпе тухё=лё усё кура==. Шурча ялĕнче пурăнакан юратнă На-
дежда ПИСКАРЕВĂНА çуралнă кунĕпе 
чун-чĕререн саламлатпăр. Ырлăх-сы-
влăх, иксĕлми телей, ăнăçу сунатпăр. 
Ĕмĕтленни пурнăçа кĕрсе пытăр, хуйхă-
суйхă пăрăнса ирттĕр. Мĕн шутланисем 
пурнăçланса пыччăр.

Саламлаканĕсем: тус-юлташĕсем.

Малтикас ялĕнче пурăнакан ха-
клăран та хаклă Галина Ивановнăпа 
Геннадий Константинович ТАТАРО-
ВСЕНЕ ылтăн туй ячĕпе чун-чĕререн 
саламлатпăр. Тавах сире эсир пур-
ришĕн, çемье ăшши пулнишĕн. Ыр-
лăх-сывлăх, иксĕлми телей, вăрăм 
кун-çул сунатпăр, чир-чĕр сирĕнтен 
пăрăнса ирттĕр. Мĕн шутланисем пур-
нăçланса пыччăр.

Ăшă салампа: аппăшĕн тата 
шăллĕн çемйисем, тăванĕсем.

Юратнă мăшăрăма, аннене, асанне-
не – Чăваш Республикин культурăн тава 
тивĕçлĕ  ĕçченне, Сосновка ял библи-
отекин ертÿçине Татьяна Зиновьевна 
СТЕПАНОВĂНА илемлĕ юбилейпа, 55 

çул тултарнă ятпа, 
чун-чĕререн салам-
латпăр. Çирĕп сывлăх, 
вăрăм кун-çул сунат-
пăр сана. Килекен 
кашни кун савăнăçлă 
пултăр, ĕмĕтÿсем 
пурнăçланса пыччăр. 
Пирĕн кил-çемье ăш-

шине тытса пурăннăшăн тав тăватпăр. 
Эпир сана юрататпăр.

Саламлаканĕсем: мăшăрĕ,                 
3 ывăлĕпе 3 кинĕ, 3 мăнукĕ.

Саламлатпёр

Район суд.нчен

Район сучĕн ертÿçи Е.  Лушникова 
судья ертсе пынипе уçă суд ларăвĕ ир-
трĕ. Район судне иск ыйтăвĕпе Феде-
раци налук службин инспекцийĕн Çĕнĕ 
Шупашкар уйрăмĕ тухнă, М. гражданин 
Раççей Федерацийĕнчен тухса каяссине 
вăхăтлăх чикĕлеме ыйтнă. Шетмĕпуç ял 
тăрăхĕнчи çак çын – уйрăм предприни-
матель, унăн налук парăмĕ 32385 тенкĕ 
чухлĕ пухăннă. Анчах та вăл парăма та-
тассишĕн тимлемен. 

Раççей Федерацийĕн  2007 çулхи 
229-ФЗ номерлĕ «Об исполнительном 
производстве» саккунĕн 67 статйин 4 
пайĕпе килĕшÿллĕн, парăм вунă пин 
тенкĕрен иртет пулсан, укçана шы-
раса илекен ведомство  парăмçă РФ 
территорийĕнчен тухассине вăхăтлăх 
чикĕлеме ыйтма пултарать.  

М. гражданин суд ларăвне хутшăнман, 
ĕçе унсăрах пăхса тухнă. Суд ларăвĕ на-
лук органĕн ыйтăвне тивĕçтернĕ. Приго-
вор саккунлă вăя кĕмен.

  Район сучĕн 
пресс-служби.

Парём 
татманшён _ 
чик.лев

Пир.н календарь

Брусилов 
ертсе пынипе

Июнĕн 4-мĕшĕ – Раççей çар истори-
йĕн паллă кунĕ. Çав кун 1916 çулта Пĕр-
ремĕш тĕнче вăрçин çулĕсенче Алексей 
Алексеевич Брусилов ертсе пынипе вы-
рăс çарĕсем наступлени пуçланă.

+.н.л.хсем

Социаллă тÿлев хăрушсăрлăхĕ
Июнĕн 1-мĕшĕнчен вăя кĕрекен çĕнĕ саккун Раççей çыннисен 

счечĕсем çинче социаллă тÿлевсенчен пухăннă тупăша  ирĕксĕр-
лесе парăм  шучĕпе катса илме чарать. Суд приставĕсем унччен 
укçа счет çине мĕн тĕллевпе куçнине пĕлменнипе тăрантаракан 
вилнĕшĕн паракан пенси, чрезвычайлă лару-тăрăва лекнĕшĕн 
паракан пособи куçнă счетсене те хупма пултарнă, малаш-
не вара ун пек лару-тăрăва сирме май пулĕ. Суд приставĕсен 
мĕнпур банк счечĕсем çинчен сведенисем пулĕç, çавна май 
парăмçăсем укçа-тенкĕ пуррине вăрттăнлăхра тытаймĕç.  

Ачаллă çемьесене – тÿлев
Июнĕн 1-мĕшĕнче ачаллă çемьесенчен чылайăшĕ пĕр хутчен 

паракан 10 пин тенкĕ тÿлев илме пултарчĕ. Ăна 3 çултан пуçласа 
16 çулчченхи ачасене валли июнĕн 1-мĕшĕнчен тытăнса уйăрнă. 

Çавăн пекех пĕр çул çурă çитичченхи ачасене пăхма паракан 
пособи  икĕ хутчен ÿсрĕ, 3375 тенкĕрен  6752 тенкĕне çитрĕ. Ăна 
ĕçлемен граждансем илĕç.   Пособие  маларах е каярах çурал-
нине пăхмасăр çав ÿсĕме кĕрекен кашни ача илме пултарĕ.

Енчен те çемьери кашни çын пуçне тивекен тупăш пурăнмалли 
чи пĕчĕк виçерен сахал пулсан, виçĕ çултан пуçласа çичĕ çулч-
ченхи ачасене паракан пособие илме документсем тăратмалла.

Электронлă ĕç кĕнеки  
Ĕç паракан ĕçлекене  электронлă ĕç кĕнекине суйлассине тата 

ун çине куçассине   июнĕн 30-мĕшĕччен пĕлтерме тивĕç. Енчен 

те предприятире тимлекен хăй ĕçленине цифрăллă вариантра 
йĕркелес тата çак сведение пенси фондне тăратас  тет пулсан, 
унăн ĕç паракан патне заявленипе тухмалла. Ун пек чухне ĕç 
паракан ăна унччен пулнă ĕç кĕнекине алăна тавăрса  парать. 
Енчен те ун пек тăвас темесен ĕç кĕнеки  малтанхи  йĕркепех 
вăйра юлĕ. 

Кашни сотрудникăн ĕç историйĕ çĕнĕ мелпе май пур таран 
уççăнлăхра пулĕ. Ĕç вырăнĕ, должноç тата ытти пирки информа-
ци  уйăхсерен пенси фондне кайса тăрĕ. 

Банк роумингĕ улшăнĕ
Июнĕн 14-мĕшĕнчен тытăнса «О банках» саккуна улшăнусем 

вăя кĕреççĕ. Çакăн пирки документа РФ Президенчĕ В. Путин 
2019 çул вĕçĕнче алă пуснă. Пĕр банк филиалĕн счечĕпе усă 
куракан, анчах та тĕрлĕ регионта пурăнакан  çынсем пĕр-пĕрин 
патне укçа-тенкĕ куçараççĕ пулсан,  кредит организацийĕсене 
çак операцишĕн комисси илме чараççĕ.

Ĕçсĕррисен регистрацийĕ 
Июнĕн 1-мĕшĕнчен тытăнса ĕç шыракансене ĕçсĕррисен шут-

не регистрацилес йĕркене улшăнусем кĕртеççĕ. Малашне ĕçпе 
тивĕçтерекен центрсем граждансене учета илнĕ чухне çыннăн 
даннăйĕсене Раççейри МВД-ран ыйтаççĕ. Çавăн пекех сведе-
нисене ФНС-ран тата  граждан лару-тăрăвĕн акчĕсен пĕрлехи  
патшалăх реестрĕнчен  те илеççĕ.   

Р. ИЛЛАРИОНОВА хатĕрленĕ.

Июн.н 1-м.ш.нчен м.н улшёнать;

Муркаш район.нчи 
«+.нтер\ ялав.»  ха=ат

УЧРЕДИТЕЛЬСЕМ%
Чёваш Республикин Цифра аталанёв.пе 

информаци политикин тата массёллё комму-
никацисен министерстви?

ЧР Цифра аталанёв.пе информаци поли-
тикин тата массёллё коммуникацисен мини-
стерствин “Муркаш район.н «+.нтер\ ялав.» 
ха=ат редакций.» Чёваш Республикин хёй 
тытёмлё учреждений.?

Калёпёш. 1 пичет  листи?
Ал =ырёв.сене рецен-

зилеме==.: каялла тавёрса 
пама==.: 2 страницёран пысё-
краххисене йышёнма==.?

Рекламёпа п.лтер\сен 
чёнлёх.ш.н в.сене паракан-
сем яваплё?

P_ реклама материал.?

ИЗДАНИ ИНДЕКС,% П2851? 
Ха=ат юнкунсерен тата шёмат-
кунсерен тухать?
Номер дежурнёй.
А?П? Белов?
Пичете панё 2?06?2020 =?
Пичете памалли вёхёт% 
графикпа _ 16 сех? 20 мин?: 
чённипе _ 16 сех? 20 мин?
 Заказ               Тираж 4548?

Местное время

Облачность %

Явления 
погоды

Температура
Ощущается
Давление
Ветер

Прогноз погоды                                                                                        По данным сайта rp5.ru

 Продаем пиломатериалы обрезные, кровельные 25 
мм, половые 50 мм, брус любого размера; шпунто-
ванные доски, вагонку; цемент, кирпич. Доставка. Тел. 
8-903-346-40-58, 8-927-996-16-52.                                    5-20.

Четверг Пятница Суббота

ПРОДАЮ ГРАВМАССУ, ПЕСОК, ЩЕБЕНЬ. 
Доставка. Недорого. Тел. 8-905-199-69-33. 2-10.

* *  *
ПЕСОК,  ГРАВМАССА,  ЩЕБЕНЬ (известко-

вый, гранитный). ТОРФ.  ДОСТАВКА. НЕДОРО-
ГО. Тел? 8-987-667-42-51?                                                 30-30? 

* * *
Все виды строительных работ от  подрядчи-

ка% дома: бани: гаражи: фундамент: забор: кирпичная 
кладка: кровля любой сложности? Проект: смета _ в  
подарок?  Работаем% с материнским капиталом: сель-
ской ипотекой? Рассрочка: кредит? Продаем бетон: 
профнастил: цемент и  т?д? Тел? 8-937-397-08-71: 8-937-
940-80-55?                                                                                                   8-10? 

* * *
Песок:    щебень,    гравмасса, бой кир-

пича, асфальтная крошка. Доставка? Тел? 
8-927-857-21-33: 8-937-393-37-07?       16-64?

* * *
Продаю бетон (для фундамента: отмостка: стяжка): 

раствор: ОПГС: песок: чернозем: щебень? Тел? 8-937-382-
73-53: 8-967-790-61-16?                                                            15-15?

* * *
ВСЕ ВИДЫ СТРОИТЕЛЬНЫХ РАБОТ? Дома и 

бани под ключ: кровля любой сложности? Внутренняя 
и внешняя отделка: отделка домов сайдингом? Смета 
бесплатно? Рассрочка? Кредит? Тел? 8-927-992-32-42: 
8-987-670-56-78?                                                            2-10?

* * *
Продаю навоз, песок, гравмассу с доставкой? Не-

дорого? Тел? 8-905-027-37-65? Леонид?                                   8-12?
* * *

Продаю навоз, чернозем, торф, песок, гравмас-
су, грунт, гравий, щебень, бой кирпича.  Доставка? 
Недорого? Тел? 8-905-198-63-88? Димитрий?                             8-25?

* * *
Продаю кур: гусят: утят: мулардов: бройлеров: ин-

дюков? Доставка? Тел? 8-909-300-08-18?                                       8-10?                
* * *

П\рт:  сарай тата ытти =урт-й.р =ивиттине туса парат-
пёр? +авён пекех шалти м.нпур .=е пурнё=латпёр? Анато-
лий? Тел? 8-927-866-66-63?                                                      7-10? 

* * *
ГАЗ на любое авто в рассрочку: без первоначально-

го взноса: без переплаты: скажи модель авто: мы ска-
жем вам стоимость установки? Тел? 8-962-321-31-56? 6-6?

* * *
ПРОДАЮ: ГРАВМАССУ, БОЙ КИРПИЧА, ПЕСОК, ЩЕ-

БЕНЬ. Доставка? Недорого? Тел? 8-905-028-22-25?                        6-10? 
* * *

Песок, гравмасса (ПГС), услуги КамАЗ-само-
свала, услуги манипулятора. Работаем без вы-
ходных: доставка в любое удобное для Вас время? 
Тел? 8-927-993-17-72?                                                   4-10?

* * *
Продаю: песок, щебень, гравмассу, бой 

кирпича. Доставка? Тел? 8-919-650-96-68?   5-12? 
* * *

ГРАВМАССА, ПЕСОК. Доставка? Тел? 8-906-380-12-36?                                                                                                                                 
                                                                                                              3-8?

* * *
Отопление, водоснабжение частных домов любой 

сложности. Тел. 8-927-667-09-20, Александр.                       2-2. 
* * *

Продаю пшеницу? Возможна доставка? Тел? 8-909-304-
08-81?                                                                                             5-10? 

* * *
СХПЗ им? Е? Андреева реализует ячмень и ЭКД? Про-

дажа зерна в связи с распрост? коронавирусной ин-
фекции осуществляется только с доставкой 10 руб/кг? 
Тел? 8-937-012-58-80: 8-937-012-51-31: 8-937-012-13-34: 
8-937-012-73-75?                                                                4-10? 

* * *
Бройлер: хур: кёвакал: мулард: кёркка ч.пписене сутат-

пёр? Нумай илекенсене ле=сех паратпёр? Килтен те илме 
пулать? Тел? 8-906-130-82-51: 8-937-395-16-03? Оля?         4-10? 

* * *
Анатри Тёмлай ял.нче пурёнмалли йывё= =урт ху-

ралтёсемпе п.рле сутатпёр? +.р. 37 сот? Тел? 8-927-
192-46-42: 8-987-698-38-42?                                            2-3?

* * *
Шомикри килти хушма ху=алёхри 10 уйёхри х.рл. 

т.сл. тынашка шыратпёр? Уйрём паллёсем% =амка 
=инче шурё пёнчё пур: мёй.нче _ сёнчёр? Куракансе-
не: тархасшён: =ак номерпе шёнкёравлама ыйтатпёр% 
8-987-575-56-41?

* * *
Продается бревенчатый пятистенный дом разм? 

6мх10м? с надворными постройками в д? Хорной: газ: 
вода? Тел? 8-905-376-95-99?

Продаем: доски 25-50 мм (обрезные, необрез-
ные), брус любого сечения, жерди, подтоварник. 
Срубы на заказ. Цена договорная. Доставка по райо-
ну бесплатно. Тел. 8-927-667-28-32, 8-919-679-18-11.  7-10. 

КУПЛЮ КОРОВ: БЫЧКОВ: ТЕЛОК: 
ЛОШАДЕЙ: ОВЕЦ? ДОРОГО? Старых: 
молодых в любом состоянии и вы-
нужденный забой? Тел? 8-961-344-03-
82? Рома?                                            20-20?

* * *
КУПЛЮ БЫЧКОВ от 10 дней до 600 

кг? КОРОВ? ТЕЛОК? ВЫНУЖДЕННЫЙ 
ЗАБОЙ? Тел? 8-937-952-33-80?  3-5?

* * *
КУПЛЮ КОРОВ: БЫЧКОВ 

от месяца на откорм? ДОРО-
ГО? Тел? 8-937-391-23-33?   3-5?

* * *
КУПЛЮ КОРОВ: БЫЧКОВ: ТЕЛОК: 

ЛОШАДЕЙ: ОВЕЦ? ДОРОГО? Ста-
рых: молодых в любом состоянии 
и вынужденный забой? Тел? 8-927-
667-68-64?                                   19-20?

* * *
КУПЛЮ бычков от месяца до 

550 кг: коров: телок? Вынуж-
денный забой в любом состоя-
нии? Тел? 8-937-951-19-03?       7-31? 

* * *
Закупаю дорого! КОРОВ: БЫКОВ: 

ТЕЛОК НА МЯСО? Тел? 8-961-345-77-89?  
7-31?

* * *
ТУЯНАТПЁР% .несем: вёкёр-

сем: тынасем: лашасем: усрамал-
ли п.ч.к вёкёрсем: чирл.: к\п.-
нсе кайнё выльёхсем? Хаклё хакпа? 
Игорь? Тел? 8-937-958-29-89?   3-10? 

* * *
Купим картофель продовольствен-

ный? Тел? 8-953-012-84-64?

КУПЛЮ / ТУЯНАТÁП

Среда

РАБОТА / ĔÇ

Объявления

НАТЯЖНЫЕ ПОТОЛКИ от 150 руб!!!
Тел? 8-909-300-33-66?   38-97?

  Кивелн. ЭЛЕКТРОПРОВОДКА – 
пушар хёрушлёх.! Кил-=уртри  элек-
тропроводкёна: счетчика улёштарат-
пёр?  Тел? 8-937-015-35-40?              9-10.

ПРОДАЕМ: ПИЛОМА-
ТЕРИАЛЫ, ВАГОНКУ, 
ШПУНТ, БЛОКХАУС.

 Тел. 8-906-130-30-00. 5-10. 

ЭЛЕКТРОПАСТУХИ по снижен-
ным ценам. ООО «Агро-Сфера». 
Тел. 8-987-678-54-59, 
8-937-390-37-72.                 14-15.

ПРОДАЮ: ПЕСОК, ОПГС 
(ГРАВМАССА), ПГС, ЩЕБЕНЬ, 
КЕРАМЗИТ и другое? ДОСТАВКА из 
с? МОРГАУШИ от 1 до 15 тонн?   НЕ-
ДОРОГО? Тел? 8-927-862-42-44?    10-10?

Продаю дойную козу и двух коз-
лят по 2 месяца (мальчик и девочка)? 
Цена договорная: д? Ятманкино? Тел?  
8(83541)68-7-07: 8-953-015-70-40?

* * *
Продаются бычки от  1 до 3 мес? 

Тел? 8-909-302-57-46?
* * *

Сентябрьте п.ррем.ш пёруланё 
хура-шурё т.сл. .не сутатёп? Тел? 
8-937-011-40-60?

* * *
Услуги мини-экскаватора: манипу-

лятора: эвакуатора? Тел? 8-927-847-85-
59: 8-962-599-04-70: с? Моргауши? 1-3? 

* * *
Килте тухнё чёх ч.пписене амёш.-

пе сутатёп? Тел 8-927-843-14-56?
* * *

Продаю поросят: 1:5 месяца? До-
ставка? Тел? 8-927-858-04-29?           1-2? 

* * *
10 кубла метрлё цистерна сутатёп? 

Хак. кала=са татёлнё тёрёх? Тел? 
8-927-851-73-39?

Муркашри тĕп больница коллек-
тивĕ Ваçкассинчи фельдшерпа аку-
шер пункчĕн ертÿçин Н.В. Тимофе-
еван

 АМĂШĔ 
йывăр чирленĕ хыççăн вăхăтсăр 
вилсе кайнă пирки унăн çемйипе 
тата тăванĕсемпе пĕрле чун-чĕре-
рен хурланни çинчен пĕлтерет.

ТАВ ТĂВАТПĂР
Кашмашра çуралса ÿснĕ, Муркашра 

пурăннă Елизавета Васильевна Масте-
ровăна юлашки çула ăсатма пулăшнăшăн, 
йывăр хуйха пирĕнпе пĕрле пайланăшăн 
тăван-хурăнташа, юлташсене, Кашмашри 
тата Муркашри кÿршĕсене, ял-йыша, унта 
пынă мĕнпур çынна чĕререн тухакан тав 
сăмахĕ калатпăр.

Ачисем.

Т\р. ыйту _ т\р. хурав

Редакцие Юнкăпуçĕнче пурăнакан 
хĕрарăм шăнкăравларĕ. Унăн ыйтăвĕ 
к фанфурик сутни пирки пулчĕ. 

«Пирĕн ялти «Ветеран» лавккара 
100 миллилитрлă антисептик хутăш-
не 100 тенкĕпе сутаççĕ. Арçынсем 
çав хутăша туянса ĕçеççĕ те кашни 
кун тенĕ пекех лавкка хыçĕнче е по-
садкăра ÿсĕр лараççĕ. Çакна эпир, 
ялти хĕрарăмсем, курса ывăнсах çи-
трĕмĕр ĕнтĕ. Пирĕн районта, эпир 
пĕлнĕ тăрăх, аптекăсенче те фанфу-
рик сутма чарăнасси пирки документ 
пуррине çырнăччĕ райхаçатра. Кунта 
вара аптекăра та мар, пĕр пĕчĕк лав-
ккарах сутаççĕ. Лавккара çак хутă-
ша сутнă тĕлĕшпе нимĕнле йышăну 
та тума çук-ши? Коронавирус тесе 
ытти пирки те манмалла мар», – терĕ 
хĕрарăм. Ятне палăртмарĕ. 

Чăнах та, Муркаш районĕн адми-
нистрацийĕпе аптекăсем хушшинче 
ятарлă меморандум килĕшĕвĕ пур. 
Ахăртнех хĕрарăм çавăн пирки калать, 
çапах та ыйтăвĕ патнех таврăнар. 

Хĕрарăмăн шăнкăравĕ тăрăх жур-
налист тишкерĕвĕ тума тиврĕ. Вăл 
калани чăнах-ши тесе тунтикун 
Юнкăпуçĕнчи «Ветеран» лавккана 
çитрĕм. Чăнах: 100 тенкĕ тăракан 100 

миллилитрлă антисептик хутăшĕ ви-
трина çинче пур. Сутуçă ăна туянтар-
чĕ, чекне те пачĕ. 

«Раствор антисептический» 95 про-
центлă. «Для ветеринарного приме-
нения. Раствор для наружного приме-
нения» тесе çырнă. Чылай фанфурик 
çине «для наружного применения» 
тесе çыраççĕ: сăмахран, çÿç çирĕ-
плетме. Кунта вара çынна выльăхпа 
пĕр рете тăратнăнах туйăнчĕ. Ку 
шĕвеке Владикавказ хулинче туса 
кăларни паллă. Вăрăм çула пăхмасăр 
Муркаш районне çитнĕ шĕвеке сутни 
саккунлах-ши тесе полицейскисене те 
ĕç тупса пама тиврĕ.

Шалти ĕçсен районти пайĕн полици 
пуçлăхĕн çумĕ Виктор Бирюков фан-
фурика экспертизăна ярассине пĕл-
терчĕ. Халĕ вара лавккара çак спирт 
пур шĕвеке сутни тĕлĕшпе тĕрĕслев 
материалĕсене пухаççĕ. «Саккуна 
пăсакан факт тупса палăртсан, пал-
лах, айăплисене явап тыттаратпăр», 
– терĕ Виктор Бирюков.

Апла пулсан Юнкăпуçĕнчи хĕрарăм-
сен кăштах кĕтме тивĕ. Ĕç мĕнпе 
вĕçленнине каярах район хаçатĕнче 
çырса кăтартăпăр.

Н. НИКОЛАЕВА.

«,=е==. те: 
кун.пех \с.р лара==.»

Требуются инженер-проектиров-
щик: бухгалтер с высшим образова-
нием: хорошо владеющие современ-
ными цифровыми технологиями и 
знаниями компьютерных программ? 
Тел? 8-937-378-88-28?

Орининти пĕтĕмĕшле пĕлÿ пара-
кан вăтам шкул коллективĕ кунта 
нумай çул физкультура учителĕнче 
ĕçлекен С.И. Алексеевăн амăшĕ 
тата историпе обществознани учи-
телĕн В.И. Алексееван хунямăшĕ 

Любовь Афанасьевна 
АЛЕКСЕЕВА

вилсе кайнă пирки тăванĕсемпе 
пĕрле чун-чĕререн хурланни çинчен 
пĕлтерет.

Йÿçкасси ялĕнче пурăннă 
Александр Александрович 

ЕРМОЛАЕВ 
вилсе кайнă пирки Кашмашри 
тăванĕсем тарăннăн хурланни çинчен 
пĕлтереççĕ. Унăн çутă сăнарĕ пирĕн 
чĕресенче яланах упранĕ.

ТАВ ТĂВАТПĂР
Майăн 21-мĕшĕнче ирхине  Мулкач-

касси  ялĕнче  пирĕн хуçалăхра  пушар 
тухрĕ, сарайпа гараж, лаç тата вĕсем 
çинчи мансарда çунса кĕлленчĕç. Ку 
пирĕншĕн питĕ пысăк инкек пулчĕ.  Ăна 
сÿнтерме çийĕнчех ял çыннисем пухăн-
чĕç, районти  пушар хуралĕн ĕçченĕсем 
çитрĕç, çулăма аякка сарăлма памарĕç, 
хыççăн çурт-йĕр таврашне те тирпей-
леме пулăшрĕç, тавах вĕсене. Уйрăмах  
Кузнецовсене, Ивановсене, Н. Галкина, 
О. Васильева, Ю. Михайлова, П. Ут-
кина, тăвансене тата ыттисене те тав 
тăватпăр. Пурне те çирĕп сывлăх, ăнăçу 
сунатпăр. Сирĕнтен инкек-синкек аякра 
тăтăр.

Тав сăмахĕпе Наумовсен çемйи.

Эпир, Йÿçкасси шкулĕнче вĕренни-
сем,  пирĕн учитель 

Александр Александрович 
ЕРМОЛАЕВ 

вăхăтсăр вилсе кайнă пирки унăн çемй-
ипе тата тăванĕсемпе пĕрле тарăннăн 
хурланни çинчен пĕлтеретпĕр.

В Моргаушское райпо 
требуется МАСТЕР 

по ремонту холодильного 
оборудования. 
Тел. 62-2-88,

     8-937-379-18-08.      1-4.

ПРОДАЮ / СУТАТÁП


